
PARALELNA INTERPRETACIJA DESKRIPTIVNIH STATISTICKIH
PARAMETARA U OKVIRU ISTRAZIVANJA U ATLETICI

1.UVOD

Parametri koji numericki karakteriSu vrijednosti distribucije, u statistici se imenu-
ju kao mjere centralne tendencije. Takode se mozZe uociti da se svaki rezultat statisticke
serije kvantitativno, nekad i minimalno, razlikuje od srednje vrijednosti. Statistic¢ki para-
metri koji opisuju rasprsenost statisticke serije nazivaju se mjerama disperzije. Intencija
mjera centralne tendencije je da odredi karakteristicnu mjeru date serije, odnosno da
umjesto niza pojedinac¢nih vrijednosti, odredi jednu koja ih moze zamijeniti. Nasuprot
njima, mjere varijabiliteta pokazuju koliko su se rezultati grupisali oko aritmeticke sre-
dine, tj. koliko je aritmeti¢ka sredina reprezent tih rezultata. Paralelna interpretacija po-
menutih statistickih parametara, omoguéava i jednoj i drugoj grupaciji pokazatelja da
preciznije definisu rezultate.

Primjer paralelne interpretacije deskriptivnih statistickih parametara je iz okvira
jednog istrazivanja, koje se bavilo motori¢kim i morfoloskim prediktorima u polju atlet-
skih disciplina.

2. UZORAK ISPITANIKA, TESTOVA I MJERA

Uzorak ispitanika za ovo istrazivanje uzet je iz populacije ucenika V razreda
osnovnih §kola Podgorice i iznosio je 150 ucenika.

Prilikom izbora mjernih instrumenata koji su kori§éeni u ovom istraZivanju, vo-
dilo se racuna o njihovoj pouzdanosti, kao i moguénostima njihove primjene u praksi
(strukturalna jednostavnost, pristupac¢nost mjeriocima, ekonimicnost i dr.). Za procjenu
nekih segmenata psihosomatskog statusa ispitanika uzeti su mjerni instrumenti ¢ija je
pouzdanost utvrdena ranijim eksperimentalnim postupcima na razli¢itim populacijama,
te ih nije bilo potrebno ponovo uzimati u postupak za provjeru.

Uzorak od ukupno 31 testa (motori¢kog i antropometrijskog) u ovom radu je podi-
jeljen na dva skupa mjernih instrumenata:

a) dvanaest testova za procjenu motorickih sposobnosti i dvije za procjenu speci-

fiénih motorickih sposobnosti i

b) sedamnaest mjera za procjenu morfoloskih karakteristika.

Na rezultatima, dobijenim testovima, sprovedene su statisticke procedure neop-
hodne za realizaciju ovakvog rada.

3. PARALELNA INTERPRETACIJA

Osnovni statisticki pokazatelji motorickih varijabli

Na osnovu rezultata mjerenja analizirane su motoricke, morfoloske i kriterijum-
ske varijable, a intepretacija rezultata je izvrSena na osnovu ocjenjivanja deskriptivnih

statistickih parametara mjera centralne tendencije (nizovi numerickih podataka dobije-
nih mjerenjem varijabli, koje pokazuju tendenciju grupisanja oko centralne vrijednosti)
1 mjera varijabilnosti, tj. mjera koje izrazavaju variranje u nizovima numeric¢kih podata-
ka.

U svim tabelama osnovnih statistickih pokazatelja motorickih, morfoloskih i krite-
rijumskih varijabli za svih 16 subuzoraka od osnovnih deskriptivnih statistickih parame-
tara mjera centralne tendencije i mjera varijabilnosti bi¢e prezentovani:

- minimalni rezultat (MIN)

- maksimalni rezultat (MAX)

- aritmeticka sredina (M)

- standardna devijacija (SD)

- standardna greska aritmeticke sredine (Se)

- koeficijent varijacije (KV)

- varijaciona irina (VS)

Normalitet distribucija bio je tretiran na osnovu matemati¢ko-statistickih postu-
paka:

- standardizovani koeficijent asimetrije (skewness-SKk) i

- standardizovani koeficijent izduzenosti ili pljostenosti (kurtosis-Ku).

Pregled tabele 1 zapocece se uvidom u kolonu standardizovanih koeficijenata asi-
metri¢nosti distribucije skewness (Sk), koji obezbjeduje provjeru saglasnosti rasporede-
nosti empirijskih podataka sa teorijski idealnom Gauss-ovom raspodjelom. Vrijednosti
koeficijenta asimetri¢nosti, za svaki motoricki test, su daleko od kriti¢nih vrijednosti i
veoma su blizu vrijednosti koja predstavlja maksimalnu diskriminativnost testa. Dobije-
ne distribucije frekvencija govore da se primijenjeni motoricki testovi sastoje od srednje
teskih zadataka, adekvatno izabranih i u punom skladu sa uzrasnim periodom i polom.
Dalja analiza istih koeficijenata upucuje na umjereno pozitivnu-epikurti¢nu asimetriju
kod jednog broja motorickih testova. Epikurti¢na asimetrija se, i to u veoma blagom ob-
liku, javlja kod sljedecih testova: bacanje medicinke iz leZanja (Sk=.24), skoku udal;j iz
mjesta i iskret palicom (Sk=.25) i bacanje medicinke nazad preko glave (Sk=.28). Nesto
vecéa pozitivna asimetrija koja je jos uvijek daleko od kriti¢ne vrijednosti i oblika, moze
se uociti kod sljedecih testova: sprint na 30m iz visokog starta (Sk=.75), sprint na 20m iz
leteceg starta (Sk=.87) i bacanje medicinke iz sjeda (Sk=.98). Dakle, dobijene vrijednosti
ovog koeficijenta kre¢u se od (Sk=.24) do (Sk=.93). U daljem evidentiranju izracunatih
koeficijenata nagnutosti primjecuju se negativni predznaci, odnosno negativna-hipokur-
ti¢na asimetrija. Hipokurti¢nost je umjerenog tipa i nalazi se kod distribucije frekvencija
sljede¢ih motorickih varijabli: Spagat (Sk=.17), skok uvis iz mjesta (Sk=-.18), taping
rukom (Sk=.34), duboki pretklon na klupici (Sk=.40) i troskok iz mjesta (Sk=-.41). Iva-
novi¢ (2002) je u svom istrazivanju dobio skoro identi¢ne rezultate sa ovdje izracunatim
nivoima istog koeficijenta. Potrebno je ponoviti da pozitivni predznaci standardizovanog
koeficijenta asimetrije posmatrani grafikom funkcije u Dekartovom pravouglom koordi-
natnom sistemu daju sliku epikurti¢éne nagnutosti, dok negativni predznaci standardizo-
vanog koeficijenta (skewness-Sk) ukazuju na hipokurti¢nu asimetriju.

Generalna konstatacija bi bila da uo¢ena umjereno negativna i pozitivna asime-
tricna odstupanja nijesu statisticki znacajna, a minimalna odstupanja su rezultat raznih
uzroka i uticaja slozenih za identifikaciju.

Analizom stepena zakrivljenosti vrha krive koja predstavlja grafik funkcije distri-
bucije frekvencija, tj. analizom koeficijenata izduzenosti (kurtosis-a Ku) moze se primije-
titi da najveci broj testova ima distribuciju rezultata blizu normalne, mezokurti¢ne raspo-
djele. Umjerena odstupanja u pravcu platikurti¢ne krive postoji kod jednog broja testova
od kojih je najizrazeniji koeficijent testa bacanje medicinke iz lezanja (Ku=-.56).

Tabela 1. Osnovni statisticki pokazatelji motorickih varijabli ucenika

Broj | Varijable | MIN | MAX VS M Se SD | KV Sk Ku
1. TRC20 2.80 4.40 1.60 3.30 .02 | 31 |939 | .87 42
2. TRC30 4.56 7.42 2.86 5.62 .03 40 | 712 ] 75 | 211
3. MFEBMS | 160.00 | 460.00 | 300.00 | 279.23 | 3.58 |43.93 | 15.73| .93 | 2.51
4. MFEBML | 190.00 | 420.00 | 230.00 | 289.20 | 4.49 |55.08 [19.05| .24 | -.56
5. MFEBMN | 230.00 | 680.00 | 450.00 | 429.00 | 6.79 |83.21[19.40| .28 .01
6. MFEDM | 121.00 | 216.00 | 95.00 | 164.61 | 1.51 [ 1842|1190 | .25 A1
7. MFETM | 308.00 | 601.00 | 293.00 | 489.56 | 3.94 |48.34| 9.87 | -41 | 1.51
8. MFEVM 15.00 | 40.00 | 25.00 | 28.51 39 | 448 |17.12| -.18 | -.09
9. MBTAPR | 18.00 | 33.00 | 15.00 | 2594 | .20 | 2.53 | 9.75 | -34 | .64
10. |MISK 37.00 | 103.00 | 66.00 | 69.60 | 1.21 |14.85[21.34| .25 | -46
11. |MDPK 20.00 | 54.00 | 34.00 | 38.83 58 | 7.13 | 1836 -.40 | .03
12. |MSPA 125.00 | 175.00 | 50.00 | 152.41 | .79 | 9.77 | 641 | -.17 | 32

Testovi ¢iji standardizovani koeficijent spljostenosti oznacava veliku bliskost sa
mezokurti¢cnom krivom, krivom normalne raspodjele su: sprint na 30m visokim startom
(Ku=2.11) i bacanje medicinke iz sjeda (Ku=2.51). Kao i kod generalne konstatacije koe-
ficijenta nagnutosti tako se i ovdje moze zakljuciti da navedena umjerena odstupanja ne
predstavljaju statisticki znacajne vrijednosti. U svojim istrazivanjima (Lomen, 1995; Do-
der, 1998; Ivanovi¢, 2002) na priblizno istom uzorku su dobili veoma bliske rezultate.

Daljim uvidom u osnovne statisticke pokazatelje primijenjenih motorickih testo-
va, uo¢avamo kretanje aritmeti¢ke sredine, kao najpouzdanije mjere centrane tendencije,
u okvirima realne sredine u rasponu od minimuma do maksimuma. Ovaj podatak ukazuje
na to da nema velikih odstupanja numerickih vrijednosti pokazatelja i da su aritmeticke
sredine kondenzovano obuhvatile veliki broj podataka iako na njih stalno uticu krajnje
niske i visoke vrijednosti. U svrhu stvarne potrebe izra¢unatih aritmetic¢kih sredina, kao
i dobijanja cjelovitijih informacija o motorickom aspektu koris¢enog uzorka, u narednoj
analizi statistickih mjera varijabilnosti bi¢e dodatno verifikovani iznijeti zakljucci.

Varijaciona §irina (VS), kao najsimplifikantnija od svih mjera variajbilnosti, sa
svojim izracunatim vrijednostima otvara prostor za viSe od pet standardnih devijacija.
Ova cinjenica, bez obzira na to §to je interval varijacije nepouzdana i varljiva mjera dis-
perzije, zajedno sa podacima ostalih osnovnih statistickih pokazatelja, dobija jedno sa-
svim novo i zna¢ajnije mjesto. Prema tome odnos opsega i standardne devijacije ukazuje
na diskriminativnost, kao optimalnu metrijsku karakteristiku testova.

Zautvrdivanje vrijednosti aritmeti¢ke sredine najvise ¢e pomoéi izracunate vrijed-
nosti standardne devijacije. Obzirom na to da dobijene vrijednosti standardne devijacije
iznose manje od tre¢ine vrijednosti aritmeticke sredine moze se zakljuciti da rasprSenje
rezultata nije veliko. Razmatrajuci ove ¢injenice, moze se zakljuciti da je disperzija po-
jedinacnih rezultata, minimalna u odnosu na aritmeti¢ku sredinu tog motorickog testa.
Sve iznijete ¢injenice navode na konstataciju da primijenjeni motoricki testovi imaju
zadovoljavajuée metrijske karakteristike diskriminativnost i homogenost, Sto je bitna
pretpostavka normaliteta distribucije upotrijebljenih varijabli.

Vrijednost deskriptivnog statistickog parametra, koeficijent varijacije (KV), pruza
mogucnost za uvid u veli¢inu varijabilnosti za svaku od kvantitativnih motorickih varija-
bli pojedinacno. Najmanji koeficijent varijacije, a samim tim i najmanju vrijednost rezul-
tata imaju testovi:Spagat (KV=6.41%) i tr¢anje na 30m iz visokog starta (KV=7.12%).
Nasuprot njima, najvece koeficijente, pa i najvece variranje rezultata, imaju testovi: ba-
canje medicinke nazad preko glave (KV= 19.40%) i iskret sa palicom (KV= 21.34%).
Sve ove izracunate numericke vrijednosti koeficijenta varijacije (KV), kao mjere varija-
bilnosti, ne prelaze nivo kriticnog, pa se za aktuelni uzorak moze re¢i da se ponasao kao
homogen na svakom od motori¢kih testova.

U tabeli 1 nalazi se jo$ jedan statisti¢ki pokazatelj, standardna greska aritmeticke
sredine (Se). Ona ukazuje na mogucéu gresku u procjeni aritmeticke sredine populacije.
Izracunate vrijednosti standardne greske aritmeticke sredine su numericki veoma niske
u poredenju sa odgovaraju¢im standardnim devijacijama. Na osnovu toga konstatuje se
minimalna disperzija ispitivanih varijabli, tj. njihovih srednjih vrijednosti, u odnosu na
potencijalne aritmeticke sredine, istih testova, osnovnog skupa. Zakljucak je da se moze
imati povjerenje u aritmeti¢ke sredine uzorka, kao validnu ocjenu cijele populacije.

Za konstrukciju cjelokupnog, nauénim argumentima zasnovanog, pogleda na mje-
re centralne tendencije 1 mjera varijabilnosti, ovakvog sistema motorickih testova, primi-
jenjenih u aktuelnom istrazivanju, neophodna je komparacija sa kongruentnim nau¢nim
radovima. Sama komparacija sa kompatibilnim istrazivanjima, nije bila nimalo laka. Raz-
log je oskudan broj, po uzorku i metodologiji, za poredenje odgovarajucih istrazivanja.

U istrazivanju Kurelic¢a i sar. (1975) odgovarajuceg uzorka ispitanika, koriSé¢eni
su sljedeéi motoricki testovi: tréanje na 20m leteéim startom (TRC20), skok udalj iz mje-
sta (MFEDM), troskok iz mjesta (MFETM), taping rukom (MBTAPR), isret palicom
(MISK), duboki pretklon na klupici (MDPK) i Spagat (MSPA). Postignuti rezultati su
veoma sli¢ni rezultatima ovog istrazivanja.

Ivanovi¢ (2002) je u svojoj studiji tretirao ispitanike istog uzrasta i pola sa sedam
motorickih testova i to: taping rukom, skok udalj iz mjesta, skok uvis iz mjesta, troskok
iz mjesta, duboki pretklon na klupici, iskret sa palicom i1 $pagat. Dobijeni rezultati mogu
se smatrati priblizno jednakim, i umjereno razli¢itim, u oba smjera, od rezultata ovog
istraZivanja.

Kao dodatak navedenim informacijama navodi se istraZivanje Meszaros i sar.
(2000). Na odgovaraju¢em uzorku, budimpestanskih djecaka, komparirajuci rezultate
testa tr¢anja na 30m sa preponama, sa rezultatima istog testa sprovedenog 1975. godine,
nijesu utvrdili znacajne razlike izmedu izracunatih prosjecnih vrijednosti.

Sve navedene Cinjenice navode na zakljuc¢ak da se nivo motoric¢kih sposobnosti,
tretiranim u ovom istrazivanju, uz prisustvo odredenih oscilacija, nije znacajno promije-
nio u posljednje tri decenije.

Osnovni statisticki pokazatelji morfoloSkih varijabli

Kako generalni linearni model, kao osnovu zahtijeva, normalnu raspodjelu mani-
festnih, u ovom sluc¢aju, morfoloskih obiljezja, to je potrebno na samom pocetku provje-
riti normalitet distribucije mjernih parametara. Generalni linearni model zapravo pred-
stavlja nuzan uslov obrade podataka multivarijantnim statistickim metodama, tako da je
ovaj korak neophodno uciniti na pocetku interpretacije.

Analizom tabele 2, prije svega uvidom u mjeru asimetri¢nosti distribucije, standar-
dizovanog koeficijenta asimetrije, nagnutosti (skewness-Sk), koji omogucéava da se testi-
ra saglasnost empirijskih podataka sa teorijskom Gauss-ovom raspodjelom vjerovatnocée
varijabli, moze se uociti da su sve vrijednosti daleko od kriti¢ne. Na osnovu toga moze se
zakljuciti da statisti¢ki znac¢ajno ne odstupaju od idealnog modela normalne distribucije
frekvencija, tj. Gauss-ove (zvonaste) krive. Ovi podaci ustvari znace da je kriva gustine
vjerovatnoca simetricna u odnosu na najvecu ordinatu, ta¢nije u odnosu na vrijednost
deskriptivnih parametara mjera centralne tendencije. Utvrdivanja distribucija normalnog
karaktera, ukazuju na to, da je vec¢ina morfoloskih varijabli pod uticajem, vjerovatno,
brojnih medusobno nezavisnih faktora, ¢ije je dejstvo, pretpostavlja se, malog i jednakog
intenziteta, a suprotnog smjera. Na osnovu ovoga, dobijena raspodjela vrijednosti antro-
pometrijskih pokazatelja, u vidu normalne teorijske distribucije, omoguéava predikciju,
tj. ukazuje da je uzorak varijabli homogen, a primijenjena kompozicija morfoloskih va-
rijabli dobro naglasava razlike izmedu ispitanika. Znaci, skup morfoloskih varijabli pri-
kladno je izabran i prilagoden uzrastu i polu ispitanika, jer ima najvise srednjih rezultata
i rezultata oko prosjeka, a znac¢ajno manje ekstrema u oba smjera.

Tabela 2. Osnovni statisticki pokazatelji morfoloskih varijabli

roj | Varijabla | MIN | MAX | VS M Se SD KV Sk Ku
. AVIST |134.20 | 167.40 | 33.20 | 150.18 | .56 | 6.87 | 4.57 | -.08 | -.12

B

1

2 ADUZR | 53.20 | 75.00 | 21.80 | 6235 | 32 | 399 | 640 | .40 .26
3. ADUZN | 81.00 | 105.00 | 24.00 | 9220 | 40 | 5.00 | 542 | -.01 | -.03
4. TELMAS | 28.50 | 63.60 | 35.10 | 41.75 | .62 | 7.62 | 1825 | .60 -.07
5

6

7

8

ASOG 61.20 | 92.00 | 30.80 | 70.73 | .46 571 | 8.07 | -.89 .93
AONADL | 16.00 | 33.00 | 17.00 | 21.72 | .22 272 | 12.52 | .81 1.14
AOPODL | 16.00 | 25.00 | 9.00 | 20.63 | .15 1.94 | 9.40 12 -.27
. AOPOTK | 23.40 | 40.10 | 16.70 | 30.42 | .22 277 | 9.11 44 .54
9. AKNNDL | 520 | 3330 | 28.10 | 13.62 | 49 | 6.01 |44.13 | 1.01 .61
10. | AKNLED | 4.50 | 31.00 | 26.50 | 10.27 | .47 5.77 156.18 | 1.36 | 1.25
11. | AKNTRB | 4.00 | 39.00 | 35.00 | 13.11 .67 8.02 | 61.17 | 1.26 | 1.02
12. | AKNPTK | 6.00 | 39.20 | 33.20 | 17.60 | .56 | 6.86 |38.98 | .73 .02
13. | SIRRAM | 29.00 | 37.70 | 8.70 | 33.20 | .15 1.86 | 5.60 19 -.36
14. | SIRKAR | 20.40 | 33.50 | 13.10 | 2340 | .15 1.18 | 7.95 | 1.52 | 4.81
15. DILAK | 4.50 7.20 2.70 5.86 .03 46 | 7.85 | -.03 .06
16. DIKOL 7.70 | 11.20 | 3.50 9.23 .05 .66 | 7.15 .29 -.04
17. DIRCZ 4.00 5.80 1.80 4.69 .03 41 8.74 .60 -.28

Pregledom izracunatih vrijednosti standardizovanog koeficijenta izduzenosti ili
spljostenosti, tj. stepena strmine srednjeg dijela krive (kurtosis-Ku), zapaza se da one
kod svih primijenjenih morfoloskih pokazatelja ne prelaze (ili to statisticki beznacajno
¢ine) kriti¢nu vrijednost. To znaci da se kod vecine uocenih strmina, kriva statisti¢ki zna-
¢ajno ne razlikuje vertikalno, od normalne, teorijske distribucije.

Da bi se stekao Sto potpuniji uvid u prethodno navedeno, neophodno je uporedi-
ti deskriptivne parametre ovog istrazivanja, sa nekim ranijim istrazivanjima. Precizni-
ja se uporedenja nazalost nijesu mogla realizovati zbog nedovoljnog broja istrazivanja
na identi¢nim uzorcima, zatim zbog diferenciranosti metoda obrade i analize podataka,
kao i izbora razli¢itih mjernih instrumenata. Ukoliko se eliminiSu znacajne razlike u
metodologiji naucnog istrazivanja, nekoliko autora (Lomen, 1995; Obradovié, 1999;
Vuksanovi¢, 1999; Ivanovi¢, 2002) u svojim radovima je testiralo statistiCke hipoteze
o normalitetu distribucija varijabli pomoc¢u standardizovanih koeficijenata asimetrije i
spljostenosti i utvrdili, bez obzira na razlike u postupku istrazivanja, aproksimativnost
distribucija morfoloskih pokazatelja, teorijskoj funkciji gustine Gauss-ovog zakona nor-
malne distribucije.

Kako bi se informacije, sadrzane u skupu podataka izracunatih mjerenjem kvan-
titativnih morfoloskih pokazatelja, ispitivanog uzorka ispitanika, Sto bolje i cjelovitije
shvatile, neophodno je bilo originalne skorove pretvoriti u nove vrijednosti. Trazena
transformacija nominalnih pokazatelja izvrSena je pomoc¢u deskriptivne statistike, izra-
¢unavanjem potrebnih parametara centralne tendencije i varijabilnosti, koji su zapravo
osnovni pokazatelji karakteristika antropometrijskih obiljezja, djecaka petih razreda
osnovne $kole.

Daljom analizom tabele 2, evidentira se egzistiranje vrijednosti aritmeti¢ke sre-
dine (M) u polju prosjecnih ili srednjih vrijednosti kod ve¢ine morfoloskih pokazatelja.
Vrijednosti aritmetickih sredina, testova za procjenu potkoznog masnog tkiva, za razliku
od ostalih pokazatelja, nijesu u samom polju srednjih vrijednosti, ve¢ se nalaze u prosto-
ru numericki nizih vrijednosti. Na osnovu ovoga moze se zakljuciti da su se rezultati sa
najvecom frekvencijom pokazatelja: AKNNDL, AKNLED, AKNTRB i AKNPTK nasli
u vrijednostima manjim od aritmeti¢ke sredine, Sto predstavlja blago pozitivnu asime-
tricnost.

Opseg (raspon, varijaciona §irina, ili interval varijacije) statisticke serije, kao ap-
solutne mjere varijabilnosti, je najjednostavnija, ali i najmanje reprezentativna mjera
disperzije. Inspekcijom varijacione Sirine primjecuje se da iskalkulisane vrijednosti ove
mjere ukazuju na optimalnu metrijsku diskriminativnost, jer se u svim dobijenim raspo-
nima nalazi pet i viSe standardnih devijacija. Imajuci u vidu ¢injenicu da je opseg kao
mjera rasprSenja direktno zavisna od ekstremnih rezultata, aktuelne vrijednosti MIN i
MAX, tacnije njihove razlike na ovakvom nivou su ocekivane, jer se djecaci koji ¢ine
uzorak ispitanika nalaze u pocetnoj fazi adolescentnog perioda, koga karakterisu hetero-
genost rasta i razvoja.

Sljedeci parametar koji je podvrgnut analizi je ujedno i najcesce upotrebljavani po-
uzdani parametar deskriptivne statistike, standardna devijacija (SD). To je istovremeno
1 apsolutna mjera disperzije koja opisuje prosje¢no odstupanje svih empirijskih vrijedno-

sti od aritmeticke sredine. Dobijene vrijednosti standardne devijacije su relativno male i
srednje vrijednosti, Sto govori o manjem i srednje prosje¢nom odstupanju apsolutnih fre-
kvencija od aritmeticke sredine, a znatnijem grupisanju vrijednosti pokazatelja oko nje.

Antropometrijska obiljezja ¢ije vrijednosti standardne devijacije iznose vise od
jedne treéine aritmeticke sredine su ve¢ pomenuti pokazatelji potkoznog masnog tkiva.
Ovdje, se dakle, moze ustvrditi, da ve¢ina originalnih skorova nije grupisana na minimal-
nom odstojanju od centralnih vrijednosti ovih testova.

Cjeloviti uvid u ovako dobijene rezultate omogucéice koeficijenat varijacije (KV)
kao tipi¢na relativna mjera disperzije, kojom se opisuje sastav empirijski dobijenog sko-
ra podataka, tj. da li je tretirani skup homogen ili nije. Analizirajuci koeficijenat varijaci-
je (KV), kojim se zapravo iskazuje relativna vrijednost standardne devijacije (SD) u od-
nosu na aritmeti¢ku sredinu (M), dat u procentima, moze se primijetiti da rezultati najma-
nje variraju kod visine tijela (AVIST) KV=4.57%, duzine noge (ADUZN) KV=5.42% i
Sirine ramena (SIRRAM) KV=5.60%, u okviru kojih se ovaj uzorak ispitanika pokazao
kao homogen skup. Nasuprot tome kozni nabori potkoljenice (AKNPTK) KV=38.98%,
nadlaktice (AKNNDL) KV=44.13%, leda (AKNLED) KV=56.18% i nabora trbuha (AK-
NTRB) KV=61.18% predstavljaju Cetiri obiljezja za koja se ovaj skup ispitanika poka-
zao kao znatno heterogen (nehomogen).

Kada se vrijednosti koeficijenta varijacije uporede sa vrijednostima aritmeticke
sredine, standardne devijacije, i minimalnog i maksimalnog rezultata, moze se zakljuciti
da se jedan, ne tako veliki, ali ipak uocljiv broj ispitanika nasao u zoni visokih vrijedno-
sti potkoZznog masnog tkiva, a posebno u predjelu stomaka. Ovo govori o tome da se kod
gojazne djece-djecaka, ovog uzrasta, masno tkivo taloZi najvise na spomenutom mjestu.
Ovaj podatak potvrduje od ranije poznate ¢injenice kada je masno tkivo u pitanju.

Standardna devijacija skupa aritmetickih sredina, ili u statistici poznatija kao stan-
dardna greska ocjene aritmeticke sredine skupa, je parametar na osnovu kojeg se moze
izvrSiti aproksimativna ocjena vrijednosti aritmeticke sredine osnovnog skupa. Jedno-
stavnije, kao mjera varijabilnosti, ovaj parametar pokazuje kolika se greska pravi prili-
kom procjene aritmeticke sredine populacije. Dobijene numeri¢ke vrijednosti ove mjere
disperzije pokazale su minimalna rasprsenja, jer su, gledaju¢i proporcionalno, neznatne
u odnosu na odgovarajuée vrijednosti standardne devijacije. Samim tim, moZe se imati
sigurnost u aritmeticku sredinu uzorka kao opravdanu statistiCku ocjenu populacije.

Da bi se dobila kompletna slika osnovnih statistickih pokazatelja primijenjenih
antropometrijskih varijabli za ovaj uzorak ispitanika, neophodno je bilo izvrsiti kompa-
raciju istih, sa odgovaraju¢im parametrima kongruentnih istrazivanja. Usljed nedostatka
analognih radova oteZana je bila mogucénost poredenja. Istrazivanja koja su zadovoljila
osnovne uslove koji se ticu uzorka ispitanika i kompatibilnosti kori$¢enih testova navode
se u nastavku.

Komparativna tabela

Broj| Varijable | Kureli¢ (1975) | Agramovié (1984) | Ivanovié (2002) | Idrizovié (2004)
1. AVIST 144.02 148.50 150.80 150.18
2. ADUZR 59.52 - 64.26 62.35
3. ADUZN 82.91 - 84.99 92.20
4. | TELMAS 36.07 37.70 42.06 41.75
5. ASOG 68.37 66.30 71.07 70.73
6. | AONADL 19.75 19.87 20.61 21.20
7. | AKNNDL 10.36 - 8.09 13.62
8. | AKNLED 6.63 ; - 10.27
9. | AKNTRB 8.10 - 7.66 13.11
10. | AKNPTK 9.46 - 10.68 17.60
11. | SIRRAM 31.29 30.00 32.17 33.20
12. | SIRKAR 22.27 22.69 23.44 23.40
13. | DILAK 5.57 6.28 - 5.86
14. | DIKOL 8.65 8.12 8.08 9.23
15. | DIRCZ 4.66 4.80 - 4.69
16. | AOPODL - ; 21.12 20.63
17. | AOPOTK - - 31.07 30.42

Nije bila potrebna precizna analiza da bi se uocile bitne razlike u numerickim
vrijednostima aritmetic¢kih sredina odgovarajucih pokazatelja ovog i navedenih istraziva-
nja. Komparacija predstavljenih podataka ukazuje na osjetno brze kretanje, kroz razvoj-
ne bioloske stadijume, i ranije dostizanje krajnjeg nivoa u morfoloskom razvoju.

Rezultati poredenja ukazuju na fenomen akceleracije, koji sustinski ne predstavlja
samo raniji razvoj u morfoloskom smislu, ve¢ uporedo sa tim dolazi do ubrzanog psiholo-
Skog sazrijevanja. Zanimljivo za ovo istrazivanje je re¢i da su novorodenéad populacija
koja se najmanje «povecavay, dok su najizrazenije razlike u periodu puberteta.

Inspekcijom navedenih vrijednosti, odgovarajuéim ovom istraZivanju, a uzimaju-
¢i u obzir faktore: geografskog polozaja, nadmorske visine, ekonomske strukture i soci-
jalne stratifikacije mogu se donijeti dva zakljucka: Prvi je potvrda fenomena akceleracije
ina naSim prostorima kao i u svijetu, dok bi se drugi zakljucak zasnivao na antropometrij-
skim pokazateljima koznog nabora, ¢ije srednje vrijednosti, dobijene u istrazivanju Iva-
novi¢ (2002), daju za pravo pretpostaviti nesto veci broj adipoznih djecaka ovog uzrasta
u Podgorici u odnosu na Valjevo.

U vidu dodatka zaklju¢cima ovog dijela istrazivanja, zanimljivo je istaéi i studiju
Meszaros, Mahmoud i Szabo (2000) koji su na uzorku 660 djecaka iz Budimpeste, uz-
rasta 10-13 godina, izvrSili komparaciju rezultata tjelesne mase, visine tijela i sadrzaja
relativnog masnog tkiva sa istim tim pokazateljima tretiranim u Budimpesti 1975. godi-
ne na uzorku od 739 ispitanika. Rezultati su pokazali da su djecaci znacajno visi i tezi,
i sa ve¢om prosjecnom vrijednoscu relativne tjelesne masnoée u 2000-0j nego prije 25
godina.

Osnovni statisticki pokazatelji kriterijumskih varijabli

IzraCunate vrijednosti standardnog koeficijenta nagnutosti (skewness-Sk), koji
utvrduje normalitet distribucije frekvencija, pokazuju da se radi o specificnim motoric-
kim testovima ¢iji su rezultati rasporedeni priblizno identicno Gauss-ovom zakonu o
normalnoj distribuciji. Kriva distribucije frekvencija koriS¢enih testova upucuje na nor-
malnu distribuciju. Kao takva omogucuje prognoziranje, odnosno potvrdu da su primije-
njeni motoricki testovi koji imaju ulogu kriterijumskih varijabli, zadaci prosjecne tezine,
1 prilagodeni uzorku ispitanika, sa optimalnom metrijskom karakteristikom diskrimina-
tivnost.

Tabela 3. Osnovni statisticki pokazatelji kriterijumskih varijabli
Broj | Varijabla| MIN | MAX VS M Se SD KV Sk Ku
1. TRC60 | 880 | 13.84 | 5.04 | 10.90 .09 1.11 | 10.18 | .24 -.61
2. MFEDZ | 170.00 | 410.00 | 240.00 | 307.00 | 4.35 | 53.31 | 17.36 | -.16 -.61

Rezultati standardizovanog koeficijenta spljostenosti (kurtosis-Ku), koji zapravo
mjeri zaobljenost rasporeda rezultata, govori da se radi o mezokurti¢nim raspodjelama
koje imaju blagu tendenciju prema platikurti¢nosti, §to ustvari objasnjava veci broj razli-
¢itih rezultata sa priblizno istom frekvencijom.

Pregledom aritmeticke sredine (M), najstabilnijeg centralnog statistiCkog parame-
tra, evidentiramo njeno formiranje u zoni postignutih, realnih, prosje¢nih vrijednosti.
Ova cinjenica ukazuje na to da nema velikih raspSenja vrijednosti obiljezja, odnosno,
upucuje na pribliznost raspodjele rezultata na brojnoj osi oko fiksirane srednje vrijedno-
sti kao centra gravitacije skorova.

I pored osjetljivosti na ekstremne minimalne i maksimalne rezultate, tacnije zavi-
snosti iskljucivo od dva originalna skora, varijaciona Sirina u sinergiji sa ostalim disperzi-
onim parametrima daje korisne informacije. Kalkulacijom ovog apsolutno disperzivnog
parametra dobijene su vrijednosti koje u sebi sadrze aproksimativno pet standardnih devi-
jacija. Moze se zakljuciti da su aritmeticke sredine pouzdane, dok je i diskriminativnost
na zadovoljavajuem nivou.

Vrijednosti standardne devijacije (SD) omogucéavaju provjeru reprezentativnosti
aritmetickih sredina i varijabilitet primijenjenih motorickih testova. Uzimajuci u obzir
da izracunate broj¢ane vrijednosti standardne devijacije iznose manje od tre¢ine vrijedno-
sti aritmetic¢kih sredina, moze se utvrditi da su ispitanici na testovima postigli rezultate
koji imaju optimalnu homogenost u obje kriterijumske varijable. Ovim podacima se di-
rektno ukazuje na to da je najveci broj originalnih skorova distribuiran na minimalnom
rastojanju od srednjih vrijednosti. Iz ovog se konstatuje manji varijabilitet, optimalna
diskriminativnost, homogenost i pouzdanost aritmeticke sredine.

Koeficijent varijacije (K'V) za test tr¢anje na 60m iz visokog starta iznosi 10.18%,
a za skok udalj iz zaleta KV=17.36%. Na osnovu ovih numerickih pokazatelja moze se
utvrditi adekvatan varijabilitet i znatna homogenost kod ovih testova.

Inspekcijom vrijednosti standardne greske aritmeticke sredine (Se) uocava se nje-
na neznatnost u poredenju sa vrijednostima standardne devijacije (SD). Vrijednosti ovog

parametra su vise od tri puta manje od standardne devijacije, Sto ukazuje na minimalna
variranja aritmetickih sredina uzorka od aritmetickih sredina populacije.

Na kraju interpretacije osnovnih statistickih pokazatelja za sve tri grupe varijabli,
zakljucuje se da su i testovi kriterijumskih varijabli, kao i testovi za procjenu morfolo-
Skih karakteristika i motori¢kih sposobnosti, izabrani adekvatno uzrastu i polu populaci-
je iz koje je uzet uzorak za ispitivanje.

4. ZAKLJUCAK

Parametrima centralne tendencije kvantifikuju se prosje¢ne vrijednosti koje naj-
bolje reprezentuju empirijske podatke opservirane statisticke serije. Kako se rezultati ne
mogu poklapati sa vrijednostima parametara centralne tendencije, mjere varijabiliteta
su neophodne za potpuno tumacenje statistickih serija. Paralelna interpretacija i jednih
i drugih parametara nije potreba ve¢ neophodnost, ukoliko se Zeli pravilno i kvalitetno
sprovesti deskripcija dobijenih rezultata.

SUMMARY

PARALLEL INTERPRETATION OF STATISTIC PARAMETERS
OF DISPERSION AND CENTRAL TENDENCY

Intent of central tendency measures is to determine the characteristic measure of
given series, i.e. to determine one value, instead of a row of individual measures, which
can substitute them. In contrary to them, measures of variability indicate how much did
results grouped around the arithmetical mean, i.e. to what extent arithmetical mean re-
presents these results. Parallel interpretation of mentioned statistical parameters provi-
des both groups of indicators an opportunity to define results more precisely.

Key words: parallel interpretation, parameters of dispersion, central tendency.

